
[᭑᭑ 11 B]

᭑᭑᭞ ᬢᬸᬢ᭄ ᬗ᭄ᬕᭀᬦ᭄ᬗᬸᬮᬦᬶᬦ᭄᭞ ᬲᬂᬫᬗᬸᬭᬸᬓ᭄᭞ ᬧᬂᬫᬸᬮᬸᬲ᭄ᬳᬶᬘ᭄ᬙᬫᬗᬚᬄ᭚ ᬢᬢᭂᬮᬸᬢᭀᬗᭀᬲ᭄ᬫᬓᬢᬂ᭞ ᬓᬧ᭄ᬭᬚ᭄ᬜᬦᬦᬾᬉᬢ᭄ᬢᬫᬶ᭞ ᬲᬚᬩᬭᬶᬂᬧᬕᬸᬭᬸᬯᬦ᭄᭞ ᬰᬲ᭄ᬢ᭄ᬭᬦᬾ

ᬦ᭄ᬢᭀᬲᬳᬶᬕᬸᬮᬶᬓ᭄᭞ ᬲᬸᬩᬮᬶᬬᬸᬫᬧᬶᬓᭀᬮᬶᬄ᭞ ᬲᬓᬾᬂᬰᬲ᭄ᬢ᭄ᬭᬮᬯᬦ᭄ᬕᬸᬭᬸ᭞ ᬦ᭄ᬢᭀᬤᭂᬧᬸᬓ᭄ᬮᬯᬸᬢ᭄ᬳᬗ᭄ᬓᭂᬧᬂ᭞ ᬤᬾᬯᬾᬓᬾᬧᬢᬸᬢ᭄ᬧᬶᬦᭂᬳᬶᬦ᭄᭞ ᬦ᭄ᬢᭀᬢᬢᭂᬮᬸ᭞ ᬤᬾᬯᬾᬓ᭄ᬕᬸᬭᬸᬮ

ᬯᬦ᭄ᬰᬲ᭄ᬢ᭄ᬭ᭚ ᬭᬾᬄᬢᬸᬯᬸᬳᬾᬲᬗᭂᬢ᭄ᬢᬸᬦ᭞ ᬦᬾᬧᬸᬭᬓᬶᬦ᭄ᬲᬗᭂᬢ᭄ᬮᭂᬩᬶᬄ᭞ ᬢᬸᬯᬸᬳᬾᬦᬾᬯᬶᬸᬮᬶᬯᬢ᭄ᬢᬸᬦ᭞ ᬓᬮᬸᬤ᭄ᬳᬗ᭄ᬕᭀᬦ᭄ᬧᬸᬍᬲ᭄ᬫᬮᬶᬄ᭞ ᬩᬶᬮᬂᬧᭂᬢᭂᬂᬳᬶᬢᭂᬧ᭄ᬗᬶᬧᬶ᭞ ᬦᬾᬩᬶ᭠

ᬦ᭄ᬳᬧᬮᬶᬄᬬᬳᭂᬦᬸ᭞ ᬮᬯᬸᬢ᭄ᬳᬗ᭄ᬕᭀᬦ᭄ᬫᬧ᭄ᬮᬮᬶᬬᬦ᭄᭞ ᬫᬦᬸᬯᬸᬓᬶᬦ᭄ᬤᭂᬫᭂᬦ᭄ᬳᬢᬶ᭞ ᬳᬗ᭄ᬕᭀᬦ᭄ᬗᬗ᭄ᬳᬸᬂ᭞ ᬓᬦ᭄ᬢᬶᬳᭂᬦᬸᬬᬳᬮᬳᬤ᭄᭚ ᬳᭂᬦ᭄ᬢᭀᬳᬗ᭄ᬕᭀᬦ᭄ᬗᬮᬶᬄᬤᬳᬃ᭞᭠

[᭑᭒ 12 A]

ᬧᬗᬸᬧᬚᬷᬯᬦᬶᬂᬉᬭᬶᬧ᭄᭞ᬳᬸᬧᬫᬬᬤᬶᬦ᭄ᬓᬲᬶᬤ᭄ᬥᬦ᭄᭞ᬩᬳᬦ᭄ᬫᬗᬶᬢᬸᬗᬂᬦᬲᬶ᭞ᬢᭂᬓᭂᬤ᭄ᬧᬗᬗ᭄ᬕᭀᬦᬾᬫᬲᬶ᭞ᬦᬾᬳᬤᬮᬾᬦ᭄ᬩᬸᬯᬶᬦ᭄ᬳᬸᬦ᭄ᬥᬸᬓ᭄᭞ᬳᬧᬂᬢᬳᬸᬢᬸᬭᬶᬦ᭄ᬢᬢ

ᬲ᭄᭞ᬲᭂᬮᬄᬓᬬᬸᬦ᭄ᬫᬗ᭄ᬥᬾᬢᬶᬮᬶᬂ᭞ᬲᬶᬤ᭄ᬥᬧᬸᬮᬸᬂ᭞ᬦᬶᬮᬶᬗᬂᬓᬬᬸᬦᬾᬕᬮᬂ᭚ᬬᬦ᭄ᬳᬲᬶᬂᬕᬕᬳᬾᬦ᭄ᬢᬯᬂ᭞ᬢᬸᬃᬳᬦ᭄ᬢᭂᬂᬗᬮᬓ᭄ᬱᬡᬳᬶᬦ᭄᭞ᬬᬤᬶᬦ᭄ᬓᬾᬫᬦ᭄ᬤᬸᬭᬤᬾᬰ᭞ᬢᬦ᭄ᬩᬸᬯᬢ᭄ᬫ

ᬩᭂᬓᭂᬮ᭄ᬧᬶᬧᬶᬲ᭄᭞ᬤ᭄ᬬᬲ᭄ᬢᬸᬦ᭄ᬚᬮᬾᬃᬳᬩᭂᬲᬶᬓ᭄᭞ᬩᭂᬓᭂᬮᬂᬬᬲᬸᬩᬘᬸᬓᬸᬧ᭄᭞ᬩᬶᬲᬦᬾᬢᭂᬓᬾᬦ᭄ᬕᬕᬶᬦᬦ᭄᭞ᬯᬮᬸᬬᬍᬫ᭄ᬩᬸᬡᬦ᭄ᬤᬶᬦᬶ᭞ᬳᬲᬶᬂᬓᬬᬸᬦ᭄᭞ᬲᬶᬦᬄᬧᬘᬂᬓᬲᬶᬤ᭄ᬥ

ᬬᬂ᭚ᬲᬚᬩᬢᬳᬸᬕᬕᬶᬡᬦ᭄᭞ᬓᬧᬵᬢᬸᬢᬦ᭄ᬩᬸᬯᬶᬦ᭄ᬳᬮᬶᬳ᭄᭞ᬦ᭄ᬢᭀᬳᬗ᭄ᬕᭀᬦ᭄ᬜᬕᬳᬯᬓ᭄᭞ᬫᬵᬯᬓ᭄ᬚᬶᬫᬢ᭄ᬧᬮᬶᬂᬰᬓ᭄ᬢᬶ᭞ᬫᬗᭂᬚᭀᬳᬂᬫᬸᬰᬸᬄᬲᬳᬶ᭞ᬓᬓᬲᬶᬳ

